ONS BANE

Die foestand van ons bane is op die oomblik puik. Die versengende hitte is gebreek en dit is
aangenaam om te rol. Kom speel gereeld en geniet die voorreg.

'n VERSOEK. Moet asseblief nie vir die werkers opdragte gee nie. Kommunikeer slegs deur
Bosman. Hy het 'n goeie verhouding met Andries en sy span werkers.

“Complaining about a problem without a solution is called WHINING"
KOMPETTISIES is aan die gang.

Indien jy vir 'n kompetisie ingeskryf het, sorg dat jy weet wanneer dit gespeel word. Indien
Jjy onseker is of jy speel, of as jy nie kan speel nie, kontak vir Thea/082 888 0467 of
Herman/082 451 3323 of kyk op die WhatsApp kompetisiegroepe vir boodskappe wat
betrekking het op daardie spesifieke kompetisie.

Kompetisies word op die bord aangedui asook per e-pos en per W/A gekommunikeer. Die
kompetisiesekretarisse gaan nie op die betrokke dag agter jou aan bel nie. Wees
verantwoordelik en daag op asb!

Wedstryde afgehandel: Gelote viere. Baie geluk aan al die wenners en baie dankie vir almal se
deelname.

Dames. Wenners: Cathy, Marsha, Tillie en Maria
Naas wenners: Annie, Isa, Dawn en Hermien.

Mans. Wenners: Hannes, Frans, Gert en Andries.
Naas Wenners: Wim, Bosman, John en Anton.

LIGA het die 12de Februarie begin en aan die 3 Dames spanne en 3 Mans spanne: Alles van
die beste, kom ons hou Centurion se naam hoog.

“Creativity is intelligence having fun”.

KLEIN JAN. OP LIGTER LUIM.
Hallo Ma %

Ek skryf gou weer vir ma van wat alles gebeur het met my en my rolbal en ook van al die baie
ander intersante goed ook.

Ma weet mos n mens kry baie klubs waar hulle sports doen. Ek dink 'n rolbal klub is die heel
beste van alle klubs. Ma sal seker vra hoekom ek so dink. Ek gaan nou vir ma vertel. Ma, voor
ek vertel moet ek sé ek het nou al vier toutchers gerol. Ma weet mos soos ek gesé het is n
toutcher, as jy die wit balletjie, wat partykeer geel is, raak rol. Kobus Nuweboude sé hy is
so trots op my. Hy sé al sy litte wat hy al gekouts het rol die witte ook raak. Hy sé miskin
gaan hy reél dat al sy litte een dag teen die ander spelers speel in een span. Ek sal nog baie
oefen. Ek weet nie wie gaan dan lei speel nie want al sy litte is nog leie. (=)

Nou sal ek vir ma s& hoekom ons klub die beste is. Dis omlat ons klub die slimste mense het.
Dit is nou mans en vrouens. Ja ma daar is vrouens wat ook slim &2 is. Daar is baie
doktors in ons klub, en een dokter ook. Ma hulle sé die verskil is dat 'n doktor 'n tor agter
het en'n dokter 'n ter. Net Terrible Hardy is 'n ter want hy het medesyne geleer en ook om
mense gesond te maak. Hy sé hy is nie eintlik meer 'n dokter nie want hy is op pensioen. Hy
haal nie meer mangels uit nie. Hy speel net rolbal en vang vis saam met Koos Detective en
Matty Stander. Nog 'n ding ma, Terrible Hardy kan saam met Matty ook alle ander goed
doen. Hulle besigheid se naam is Tematie. Hulle het bankies vir die klub gemaak en telborde
en sleepwaankies om die matte en telborde en die wittes op te sleep.

Ons erelid Joan Kerk, wat ook 'n slim tor is, het die geld vir die sleepwaent jies geskenk. Ek
dink 'n ter is slimmer as n tor want Terrible het veertien jaar geleer aan die medsyne en om
mangels uit te haal. Hy het al babas ook gevang soos tannie Geesje van oom Petrus

Grootneus op die plaas, as die plaas se vrouens kleintjies kry. 'n Tor is ook 'n biekie baie slim
want hulle skryf 'n boek om 'n tor te wees.

Ek wens ek het nie in stannert ses uit die skool uit gegaan nie dan kon ek ook 'n dokter
geword het. Ek het mos al baie skape op die plaas geslag soos Terrible Hardy.

Oom Wim van der Dwaals is ook 'n tor. Hy was baie hoog op in die army. Hy was hooger as
boetie Piet wat 'n koperaal was. Oom Wim was 'n Geniraal en hy was al in die Kongo en
in Afrika en in Mosambiek. Hy skryf ook oor die oorlog. Hy het al boeke op die rak wat
mense kan koop in die boekwinkels. Ma weet, oom Wim was al baie die klub se kanpijoen in
die oop seniors en die ander enkels ook. Party mense sé as sy balle die dag rooi is speel hy
beter as wat sy balle bruin is. My balle is so blou soos die Myna voéls se eiers.

Ma moet nie dat sissie my briewe lees nie. Ma s& mos sy kry nou rooi hakskeenkies, Die
vrouens het ook balle. S€ maar vir sissie ons speel met goens soos ek vir ma gesé het,
anders gaan ma haar net komfoeis. Ma weet mos.

Net nog een ding wat ek moet sé is dat die slim vrou in die klub Elies Doeplesie is. Sy is 'n
tor en sy is ook die Professor soos ma weet. Sy leer ander mense, dit is onderwysers, hulle
kieriekielums om weer vir die skoolkinders te kan leer. %2 Ma, ek sé vir ma as jyvirn
onderwyser goed kan leer, dan moet jy baie slim wees. Sy rol baie goed maar ek dink nie sy
kan mangels uithaal nie.

Daar is nog baie wat ek vir ma wil skryf maar ek moet nog gaan oefen ook.
Groete ook weer.

Kleinjan

FONDSINSAMELING: 2 APRIL 2022

As gevolg van omstandighede buite ons beheer moes die bestuur die datum verskuif vanaf
12 Maart na 2 April.

Stel 'n gemengde 4-span saam en skryf jul name op die lys wat op die bord is. Koste is R400
per span. Vra ook van jul rolbalvriende, van ander klubs, om die dag saam met ons te geniet en
in te skryf. Bied asseblief jou hulp aan en vra vir Bosman, Johan of Hermien waar hulp nodig
is.

Ondersteun ook asb die lootjie-lyste, neem een of meer by Johan Meaker en voltooi dit
asseblief. Dan vra ons ook bydraes vir die kosmandjie. Gee jou bydraes vir Hermien. Laat ons
saamstaan om hierdie dag 'n groot sosiale, asook finansiéle sukses te maak.

"Confidence is silent. Insecurity is loud.”
LIEF EN LEED

Willem en Ronell van Zyl is nog op hulle maandelange “road trip". Geniet die Weskus!

"Kindness is loaning someone your strength instead of reminding them of their
weakness.”

ONS WEB -WERF

Die adres is: www.centurion.bowls-club.co.za. Jy moet dit asseblief gereeld besoek om op
hoogte van die klub se aktiwiteite te bly. Interessante brokkies nuus en belangrike inligting
word daar onder jou aandag gebring. Die ledelys sal jou ook van die lede se kontaknommers
voorsien.

"Impossible is just an option.”
NUWE LEDE Baie welkom aan:

Adri en Conrad Grove
Tertius van de Venter
Jurg Odendaal
Kobus Schoeman
Johan de Villiers
If you stand for nothing, you will fall for nothing

ONS ROLBALDRAG, VAN TOEKA TOT NOU

Die Britse Setlaars het hul rolballe saamgebring na Suid Afrika en so ook daarmee saam
etiket, disipline en tradisies wat die keleredrag van die spel aanbetref.

Die dames het 'n rok van voorgeskrewe lengte, met 'n kraag gedra of 'n romp of 'n getailleerde
broek met 'n wit hemp met 'n kraag. Tot die onderrok was voorgeskryf met
die voorpant se middelste paneel duddel sodat jy tog net nie deurskyn nie.
Dan was daar ook die gewilde "skort”. 'n Kombinasie van 'n "skirt” en'n
"short”. Die wind kon hom nie skep en sy lengte was op die knie. Die hemp is
altyd netjies binne in die broek, romp of skort gesteek.

Van Hoede was daar 'n keuse uit vier. Die hoed moes dan die klub se

hoedband om hé. e

Die mans het wit getailleerde broeke, lank of kort gedra, met 'n wit hemp met 'n kraag, net jies
ingesteek by die broek. By die kortbroek moes hulle wit kouse dra.

Vir formele geleenthede moes die bestuur hulle "navy blazers”, met die klub se wapen op die
sak, aantrek en die mans, ook 'n klub das.

Die mans se hoed moes ook 'n hoedband opgehad het en indien hulle met 'n pet sou speel moes

die "peak” altyd vorentoe wys. Die bestuur moes elkeen sy balkie dra wat sy portefeulje aandui

en indien jy op Noord Transvaal se bestuur ook gedien het kon jy met Idi Amin meeding wat
balkies en wapens op jou lapel, aanbetref.

Soos die spelreéls regied gegeld het. So was dit ook met die kleredrag.
"A gentleman's game”

Tans is die kleredrag gemakliker en makliker om te versorg. Omdat die disipline nie meer so
streng is, is eenvormigheid van spanne nie meer 'n prioriteit by sommige klubs en dra hulle
miskien almal dieselfde klubhemp maar o wee, die broeke en die skoene... Gooi jou oog en vorm
Jou eie opinie.

VERJAARSDAE
Baie geluk en mag liefde en seén julle deel, in oorvloed wees hierdie jaar

Verjaarsdae in Februarie

5 Danny De Lang
2 Jorrie Jordaan

8 Gert vd Westhuizen
17 Francois Ferreira
17 Casper McDonald
18 John Pereira

19 Marsha Greyling
19 Wilma Oivier

20 Ann v d Veen

23 George Loock

24 Isa Theron

25 Estelle De Beer

“The secret of getting ahead is getting started.”

Verjaarsdae in Maart

1 Judy Ralph

1 Joan Church

7 Amanda de Villiers
8 Linda Kleingeld

10 Bosman Olivier

12 Martie Wepener
27 Bendelange

30 Liezel Loock

31  Louwtjie du Plessis

“"If you don't do stupid things when you are young you will have nothing to laugh about

when you are old.”

Diensrooster vir Februarie en Maart 2022

Belangrik - Speeltye het vanaf 1 Oktober verander. Oggendspel 0845 vir 0900 en
middagspel 1345 vir 1400

Pligte vir mans sluit die volgende in: Uitsit van bane, hys van vlag (en stryk na spel) en
drink water. Dames moet asb behulpsaam wees by die ingang om te help met
registrasie en almal se temperatuur te meet. Bane word op Dinsdae en Donderdae in
die oggende en Saterdae namiddag uitgesit.

Voortaan word van die mans en dames verwag om ook die loting van die spanne te
doen. As julle probleme ondervind, vra — daar sal altyd ‘n helpende hand wees om julle
te help.

Indien jy op n spesifieke dag/maand nie jou diensbeurt kan nakom nie is dit JOU
verantwoordelikheid om uit te ruil of iemand in jou plek te kry. Sameroepers moet asb
onderling reél.

Februarie 2022

Sameroeper Mans: Ernst Muller 083 260 5122
Tian Pietersen
Tertius van de Venter
Andre Visser

Sameroeper Dames: Zinda Muller 082 797 2321
Christa Roux
Susaar van Rooyen

Maart 2022

Sameroeper Mans: Gerrit Kamper 073 171 5630
Lourens Olivier
Cobus Aikman
Jurg Odendaal

Sameroeper Dames: Tillie Kamper 083 257 8768
Anne Ebersohn

Alta van Wyk

You can never cross the ocean unless you have the courage to lose sight of the shore.

Van Waar Gehasie?

Jacobus Hendrik Slabber bekend as Koos.

Gebore 10 Mei 1943 op ‘n plaas met die naam Skilpadvlei. Dit was in die destydse
Swartland. WP wéreld!!

Koring en Lupine gesaai.

Die boerdery het uitgebrei met tot ‘n honderd duisend hoenders. Paar honderd skaap,
melkbeeste en varke. Ons drie seuns, waarvan ek die tweede is, moes gereeld hand bysit om alles te
behartig. Die naaste dorp is Moorreesburg, ongeveer 10 Km (6 Myl) vanaf die plaas.

Skool gegaan op Moorreesburg, Laerskool Dirkie Uys. Op die grondpad het ons met fietse gery om na
skool, te gaan rugby oefen. Hoérskool Jan van Riebeeck, Kaapstad vanaf 1956 tot matriek 1960.
Die koshuis was geleé teen die hange van Leeukop. Lekker rugby en tennis gespeel. Soms ook gestudeer!!

1961.0m Weermag oproep te vermy, gaan ek na die Lugmag Gymnasium. Pretoria Voortrekkerhoogte.
Vér van die Kaap af, met alles baie vreemd. Voete gestamp vir die eerste drie maande. Kry keuring om
opgelei te word as navigator. Vlieg paasnaweek terug na die Kaap. Die lugnavigasieskool was op
Ysterplaat Lugmagbasis.

Kwalifiseer Desember 1961 en kry halwe vlerkie. Tree uit met rang van 2de Luitenant.
Universiteit toe moet ek gaan om in Pa se voetspore te volg by Universiteit Kaapstad.
1962. Skryf in by Ikeys vir Bsc. Geologie. Hou niks daarvan nie en skop op na eerste semester.

Terug op die plaas.

1963 kry my Pa vir my ‘n pos by Nederlandse Bank in Soutrivier tak. Dit was nog erger as Universieit!
Die Lugmag roep! Ek sluit aan 1 Oktober 1964. Begin by Ysterplaat Lugmagbasis by 35 Eskader. Vlieg op
Shackeltons.

Januarie 1965 word ek gepos na 12 Eskader, Lugmagbasis Waterkloof. Navigeer Canberra bomwerper
vliegtuie. Een van die rolle van die bomber was lugfotografie. Lugfotos wys Swapo kampe op die grens
van Namibie en Angola. Toe was die gort gaar!!! (Op 40,000 voet het niemand geweet van ons nie!!l)
Dit was ‘n onvergeetlike 4 jaar op 12 Eskader!!!

Verwoerd

Uit die huwelik
Ons koop huis in
. St Andrews

Ek ontmoet ‘n nooi Bean van Upington wat verpleegkunde studeer by HF
Hospitaal. Dit was nie lank nie! Ek en Francis trou op 30 September 1967.
word twee dogters en ‘n seun gebore. Vandag is daar ook 7 kleinkinders.
Clubview, maak twee draaie in Eldoraigne. Sedert 2002 terug in Cluview,
Landgoed. Verskeie jare voorsitter van die St Andrews bestuur.

Suid Afrikaanse Lugdiens (SAL) word verban om oor Afrika te vlieg na London en Europa. Hulle benodig
navigators om, “om die bulge” te vlieg. Onthou, GPS was nog nie eens ‘n gedagte nie.

| Oktober 1968 begin ek by SAL as navigator op Boeing 707. Vlieg die wéreld vol.

Onder andere ook ‘n spesiale vlug na Jedda vir Mecca gangers. En ‘n ander, onder die radar vlug na
Marokko. Gedurende ‘n ander vlug verhoed ek dat ons B707 in ‘n berg vas vlieg!

Die tegnologie verbeter geweldig vining. Die maanvlugte lewer ‘n unieke navigasie stelsel op. Die INS
(Inertial Navigation System)

Vir die navigator was die skrif aan die muur.

1970. Nog by SAL. Begin ek vlieenier opleiding by Pretoria Vliegskool op Wonderboomlughawe. Betaal uit
my eie sak. R7.50 per uur vir ‘n vliegles!!! Dit vorder te stadig. Ek leen R1500 by my ouers. Verkry my
kommersieele vlieglisensie in 1971. Pretoria Vliegskool gee my geleentheid om my eerste betaalde vliug
te doen. Tussen my navigasie vlugte deur by SAL doen ek huurvlugte by verskei maatskappye en
sodoende bou my vliegure op.

1982. SAL verklaar alle navigators oortollig. Sommige het aftree ouderdom bereik en die res moes of
bedank of ‘n grondgebaseerde pos aanvaar, teen baie swakker voorwaardes. Gewapen met my
vlieglisensie dagvaar ek en twee ander die SAL. Die kort hiervan is ‘n skikking buite die hof. Tree af met
pensioen en volle mediese asook reisvoordele.

1983. Vliegwerk is skaars en drie klein kinders moed gevoed word. Francis spring uit en doen nagdiens by
verskeie hospitale. Ek skryf in vir BCom graad by Unisa. Slaag ekonomie drie. Kort egter nog ‘n paar vakke
vir graad vang.

My ander belangstelling was eiendom.

Ek registreer as eiendomsagent in 1983. Praktiseer eers met ‘n “franchise”. Dan stig ek Astro Eiedomme.
Verskeie kursusse gedoen. Dien as voorsitter van Instituut vir Eiendomsagente Centurion tak. Studeer by
Pretoria Technikon in eindomswese en verwerf Nasionale Diploma Eiendomswese. Registreer as
Professionele Eiendomswaardeerder.

1985. Sluit aan by Suid Afrikaanse Lugmag 111 eskader -Vrywillige lugeskader. Met ons eie of gehuurde
privaat vliegtuie vul ons onder andere die lugmag se VIP vlugte aan. Verkeie B 3
VIP passasiers is van tyd tot tyd aan boord, soos Mandela, Mbeki, Zuma en -
hoofde van verkeie buitelandse Lugmagte. Tree uit na bykans 25 jaar diens "
met rang van Majoor. Verskeie medaljes Ié en stof vergader.

My vlieglisensie verval einde Mei 2022. Dan sal my vlerke geknip wees. Soos
die gesegde gaan “A promissing career nibbed in the bud”

Toastmasters International. Nog ‘n passie. In 1980 Stigterslid van Verwoerdburg Toastmasters Klub
(vandag bekend as Centurion Toastmasters Klub). Drie keer klub president. Tans Erelid. Een van twee
dinge wat ek reg gedoen het, is om aan te sluit by Toastmasters en om rook op te gee!

Francis het my so vér gekry om rolbal te speel. By Zwartkop buiteklub, waar ek gholflid was, het ek saam
met haar begin. Net soos vlieg en golf het rolbal onder my vel ingekruip. Na Zwartkop ons klub
toegemaak het moes ons ‘n nuwe tuiste soek. Ons keuse met Centurion klub was ongetwyfeld ‘n goeie
keuse! Die lede, die kroeg, en die feit dat albei bane nou deur die jaar oop is maak dit DIE rolbal klub!!!!
Dankie vir al die lede se vriendskap!!!

“Without bowls, there will be no progress in this world”- Jacobus H Slabber

00000000

Stuur asb jou nuuswaardighede aan Mari Flint by mari@veritasproperties.co.za of praat
met haar op 082 392 3123

Besoek gerus ons Webwerf by: www.centurion.bowls-club.co.za

en ook by: https://centurionrolbalklub.shutterfly.com. (Fotos)

Neem ook kennis van die Klub se nuwe e-pos adres:

secretary@centurion-bowls.co/za

Wanneer u e-pos aan hierdie adres stuur sal dit minstens al die lede van die Dagbestuur
bereik

